
Annotatsiya. maqola jahon turizmida eng yosh bo‘lgan 

muzey turizmini O‘zbekiston hayotida tashkil qilish va 

rivojlantirishning ma’naviy, ijtimoiy-iqtisodiy ahamiyatini 

yoritishga bag‘ishlangan. Muzey turizmini tashkil qilish va 

rivojlantirish yo‘nalishlari bo‘yicha takliflar keltirilgan. 

Kalit so‘zlar: muzey turizmi, eksponat, galereya, yangi 

tur, muzey kolleksiyasi, strategiya, hududiy dasturlar, milliy 

turizm, innovatsiya. 

ДУХОВНОЕ, СОЦИАЛЬНО-ЭКОНОМИЧЕСКОЕ 

ЗНАЧЕНИЕ ОРГАНИЗАЦИИ И РАЗВИТИЯ УСЛУГ 

МУЗЕЙНОГО ТУРИЗМА. 

Аннотация: статья посвящена выяснению 

духовного, социально-экономического значения организации 

и развития музейного туризма, самого молодого в мировом 

туризме, в жизни Узбекистана. Представлены 

предложения по организации и развитию музейного 

туризма. 

Ключевые слова: музейный туризм, выставка, 

галерея, новый тип, музейная коллекция, стратегия, 

региональные программы, национальный туризм, 

инновации. 

SPIRITUAL, SOCIO-ECONOMIC SIGNIFICANCE 

OF ORGANIZING AND DEVELOPING MUSEUM 

TOURISM SERVICES. 
Annotation: the article is dedicated to clarifying the 

spiritual, socio-economic importance of organizing and 

developing museum tourism, which is the youngest in world 

tourism, in the life of Uzbekistan. Proposals for organizing and 

developing museum tourism are presented. 

Key words: museum tourism, exhibit, gallery, new type, 

museum collection, strategy, regional programs, national 

tourism, innovation. 

 

Kirish. Turizmning innovatsiyali 

o‘zgarishlarga moyil ekanligini yana bir 

bor isbotladi. Asrimizning boshlanishida 

xalqaro turizmda gastronomiya turizmi 

tashkil topdi va jadal rivojlanishni 

boshladi. Shu kunlarda O‘zbekistonda 

gastronomiya turizmini tashkil qilish va 

rivojlantirish muhokama qilinmoqda[6]. 

Shuningdek, O‘zbekistonda milliy 

madaniy turizmi ham yangi tur sifatida 

ro‘yxatdan o‘tdi[5].Turizmdagi xalqaro 

ekspertlarning xulosalari bo‘yicha 

davlatlarda turizmning taraqqiyot 

darajalari birinchidan, davlatda 

turizmning resurslari va bu resurslarning 

xilma-xilli, jozibador bo‘lishligiga 

ikkinchidan, mavjud resurslardan 

turizmdagi turlar bo‘yicha foydalanish 

darajalariga bog‘liq ekan. Bu juda to‘g‘ri 

xulosa chunki, ma’lum bir davlatdagi 

turistik oqimga yangidan tashkil qilingan 

turlar ham o‘zning miqdoriy hissasini 

albatda qo‘shadi. Jahondagi davlatlarda 

yangi turlarni tashkil qilish turizmdagi 

ustivor yo‘nalishni egalladi. 

Mamlakatimizning milliy turizmida ham 

yangi istiqbolli turlarni rivojlantirish 

yo‘nalishida jadal tadqiqotlar olib 

borilmoqda.  

O‘zbekiston Respublikasining 

Prezidenti Shavkat Mirziyoevning 

«O‘zbekiston Respublikasining turizm 

sohasini jadal rivojlantirishni ta’minlash 

chora-tadbirlari to‘g‘risida»gi 2016 yil 2-

dekabrdagi PF-4861 sonli tarixiy 

Farmonida: -“Mamlakatda turizmni jadal 

rivojlantirish, mavjud ulkan turizm 

salohiyatidan yanada to‘liq va samarali 

foydalanish, an’anaviy madaniy-tarixiy 

turizm bilan birgalikda turizmning 

boshqa  salohiyatli turlarini–

rivojlantirish, ichki, kirish va chiqish 

turizmini kompleks rivojlantirishning 

milliy va hududiy dasturlarini ishlab 

chiqish va amalga oshirish” 

belgilangan[1]. 

Biz ham Prezidentimizning 

O‘zbekistonda 2016 yil 2-dekbrdagi 

xalqaro turizmdagi yangi  

tendensiyalarni, yo‘nalishlarni hisobga 

olib, O‘zbekistonda yangi-“muzey 

turizmi”ni tashkil qilish va rivojlantirish 

milliy turizmimizdagi dolzarb 

masalalardan biri deb hisoblaymiz.  

Mavzuga oid adabiyotlar 

tahlili.Muzey turizmi atamasi Yevropa 

muzeylarning an’anaviy faoliyatida 

o‘tgan asrning 70-yillarida yozila 

boshlandi. Muzey turizmining kelib 

chiqishi G‘arb muzeylarining muzey 

budjetiga yangi, qo‘shimcha moliyaviy 

ta’minotni yaxshilash yo‘lidagi 

izlanishlari bo‘lib, bu izlanishlar 

natijasida muzeylarni turizmga tortish 

g‘oyasi kelib chiqdi[7.8.]. G‘arb 

davlatlarida muzeylar faoliyatidagi 

asosiy mezon muzey eksponatlari-muzey 

kolleksiyasi so‘zi-muzeyga keluvchilar 

shioriga aylantirildi. Bolalarni maktab 

yoshida muzeylarga olib borish ularning 

bolalikdan mustaqil kasb tanlashiga, 

qiziqtirishiga asos bo‘lishi haqida 

xulosalar yozildi [9]. 

Yevropa davlatlarida muzey 

turizmining tobora rivojlanib 

borayotganligiga Osiyo qit’asida 

birinchilardan bo‘lib Rossiyalik olimlar 

e’tibor qilishdi va o‘tgan asrning 90 

yillaridan Rossiya muzeylaridan 

turizmda foydalanish tadqiqotlarini 

boshlashdi. Hozirga kelib, Rossiyada 

muzey turizmining ta’rifi, mazmun va 

mohiyati, rivojlantirishning istiqbolligi 

haqida ko‘plab ilmiy ishlar nashr qilindi, 

o‘quv-uslubiy qo‘llanmalar  yozildi 

[4.5.]. 

Jahon turizmining rivojlanishi 

tendensiyalarida  muzey turizmining 

jadal rivojlanib borayotganligini 

e’tiborga olib, vatanimizda xalqaro 

miqyoslarda e’tirof etilgan ko‘plab 

muzeylarimizning mavjudligini va bu 

muzeylardan turizmda foydalanishning 

istiqbolligini hisobga olib, O‘zbekistonda 

aholining ma’naviy-madaniy 

faravonligini oshirishda, muzey turizmini 

tashkil qilish va rivojlantirishning 

mamlakatimiz hayotidagi muhim o‘rnini 

belgilash, uslubiy asoslarini ishlab 

chiqish ilmiy-amaliy tadqiqotlarini 

bajarishga kirishdik. Shu yo‘nalishlarda 

dastlabki ishlar e’lon qilindi 

[10.11.12.13.14.15.] 

Tadqiqot 

metodologiyasi.Tadqiqotni bajarishda 

analitik va statistik tahlillar, kuzatuv, 

ijtimoiy so‘rov usullaridan, ilmiy 

ekspeditsiya natijalaridan foydalanildi. 

Tahlil va natijalar. Biz 

O‘zbekistonda muzey turizmini tashkil 

qilish va rivojlantirishda Rossiyalik 

mutaxassislarning tadqiqotlarini 

o‘rganishimiz to‘g‘riroq bo‘ladi. Chunki, 

Rossiyalik mutaxassislarning ilmiy 

ishlari bizga ko‘proq tushunarli 

hisoblanadi. Ikkinchidan, Rossiya 

davlatining muzeylari xalqaro muzey 

turizmi industriyasiga jadal kirib 

borayotganligini quyida keltiramiz. 

 Rossiya turizmi ekspertlarining 

xulosalari bo‘yicha hozirga kelib, 

Rossiyada muzey turizmining dinamikasi 

10-15% o‘rtacha o‘sishni tashkil 

qilmoqda. Bu o‘sishda Sankt-Peterburg, 

Moskva, Kaliningrad, Oltin xalqa 

shaharlari yetakchilik qilayapti. 

Hammamizga ma’lumki, qayd qilingan 

shaharlarda dunyoning eng katta va 

mashhur muzeylari bor. Sankt-Peterburg 

shaharidagi turizmni rivojlantirish 

qo‘mitasining ma’lumotlari bo‘yicha bu 

shahar muzey turizmida birinchi o‘rinni 

egallaydi, turistlarning 25-30% i 

Rossiyaning eng katta shaharlaridagi 

muzeylarga kelishadi. Sankt-

Peterburgdagi «Ermitaj»ga 2021-yilda 

2,65 mln. turist tashrif 

buyurishgan.Tretyakov galereyasiga- bu 

yilda 1,9 mln(dunyo bo‘yicha 20-o‘rin), 

A. S. Pushkin nomidagi muzeyga 1,22 

mln turist kelishgan [2]. 

Xalqimiz ongida milliy g‘urur va 

iftixor, istiqlol va Vatanga sadoqat 

tuyg‘ularini kuchaytirish yo‘lida 

muzeylardan samarali foydalanish, 

muzeylarni zamon talablariga mos yuqori 

malakali mutaxassislar bilan ta’minlash 

kabi muhim masalalar yuzaga 

chiqmoqda. Uchinchidan, zamonaviy 

hayotda muzeylarning jamiyat hayotida 

aktiv ishtirok etishiga ko‘mak beruvchi 

yanada keng dasturlarini amalga oshirish 

talab qilinayapti. 

Olimlarning bashoratlari bo‘yicha 

2033 yilga borib muzey turizmining 

butunjahon bozoridagi daromadlari  har 

yili 11% ga ko‘tarila borib 75 

mlrd.dollarga yetadi. Bunday 

bashoratlarga asoslani dunyoda eng katta 

muzeylarga ega bo‘lgan Yevropa 

davlatlari endigina tashkil topayotgan 

muzey turizmni shiddat bilan 

rivojlantirmoqdalar[3]. 

Xalqaro tadqiqotlar kompaniyasi 

(Future Market Insights (FMI) ning 

hisoboti bo‘yicha madaniy turizm 

turlarining ichida muzey turizmidagi 

turistik oqim oldimizdagi 10 yillikda 

birinchi o‘ringa chiqadi. Shuningdek, 

hisobotda keltirilishicha xalqaro turizm 

iqtisodiyotiga 2023 yilda muzey turizmi 

25,2 mlrd. dollar foyda keltirdi, ya’ni 

bashoratlar to‘g‘ri chiqib, muzey 

turizmining o‘rtacha yillik o‘sib borishi 

11,5% ni tashkil qildi. 

Future Market Insights (FMI) 

bashorat bo‘yicha dunyodagi eng 

ommaviy muzeylarga turistik oqim 10-

15%gacha oshadi. Faranglarning 

mashhur Luvr muzeyi, Londondagi tabiat 

tarixi muzeyi,Chikagodagi badiiy institut 

muzeyi, AQShdagi Metropoliten 

muzeylari hozirdan yetakchilikni qo‘lga 

olgan. “Shuning uchun ham muzey 

turizmi jahon turizm industriyasining 

muhim tarmog‘iga aylanishi kerak. 

Chunki, globalizmning salbiy 

yo‘nalishlariga e’tibor kuchayayotgan 

hozirgi zamonamizda jahon xalqlari 

muzeylarda saqlanayotgan g‘aroyib 

tarixiy eksponatlar orqali biri-birining 

tarixiy taraqqiyotlarini, bu tarixiy, 

madaniy taraqqiyotga qaysi xalqlar va 

elatlar munosib hissa qo‘shganliklarini  

bilib oladilar, bu esa kelajak avlodlar- 

o‘quvchilar va talabalar uchun juda 

muhim” degan xulosalar bor[16]. 

Keltirilganlardan xulosa shulkim biz 

ham umumjahon miqyoslaridagi 

muzeylarimizdan xalqaro muzey 

turizmida foydalanishning eng yang 

texnologiyalarini ishlab chiqishimiz 

zarur. Xalqaro muzey turizmida turistlar 

uchun muzey ekskursiyalarini Toshkent 

shahridagi Temuriylar tarixi davlat 

muzeyiga, O‘zbekiston Davlat tarixi 

muzeyi, O‘zbekiston amaliy san’at 

muzeyiga mukammal ravishda ishlab 

chiqish ham muzeylarimizning xalqaro 

miqyoslardagi shon-shuhratini oshiradi. 

Bu muzeylarga vatanimizga tashrif 

buyurgan davlatlarning boshliqlari 

birinchi navbatda kirishmoqda. 

Samarqand shahridagi “Afrosiyob” 

muzeyi, Qoraqalpog‘istondagi 

I.V.Saviskiy nomidagi davlat tarixiy 

muzeyi dunyoning noyob eksponatlariga 

boy muzeylar hisoblanadi. Ma’lumki, 

Faranglarning Luvr muzeyi insonlarning 

tashrifi bo‘yicha dunyodagi birinchi 

o‘rinni egallagan muzey hisoblanadi 

(yillik tashrif 5 mln. turist atrofida). 

Faranglar va Amerikaliklar esa Saviskiy 

nomidagi davlat tarixiy muzeyini 

“Sahrodagi Luvr” deb atashadi. So‘ngi 

yillarda ma’lum bo‘ldiki, 

Qoraqalpog‘istondagi I.V. Saviskiy 

nomidagi davlat tarixiy muzeyini chet 

elliklarning barchasi “Sahrodagi Luvr” 

deb atashmoqda. AQShdagi mashhur 

“Metropoliten” muzeyi dunyoda 

birinchilardan bo‘lib bu muzeyni 

dunyoning eng qiziqarli, insoniyat 

taraqqiyoti bilan bog‘liq tarixiy 

eksponatlar boy muzey deb tan oldi. 

Bunday xalqaro reklamalardan unumli 

foydalanishimiz lozim.  

O‘zbekistonda muzey turizmini 

tashkil qilish va rivojlantirish muzeylar 

faoliyatini taraqqiyotga boshlaydi. Bu 

taraqqiyotga qo‘shilish uchun muzey 

turizmida muzeylardan foydalanishni 

tashkil qilish va rivojlantirishga jadal 

kirishish kerak. Ikkinchidan, 

mamlakatimizda so‘ngi  yillarda 

xalqimizning, ayniqsa yosh avlodlarning 

muzeylarga qiziqishi va tashrif 

buyurishlari, bu tashriflarni tashkil 

qiluvchi tashabbuskorlik ham, ayni 

vaqtda, dunyo xalqlarining, xalqaro 

turistlarning, vatanimizga tashrif qilgan 

davlat rahbarlarining muzeylarimizga 

qiziqishlari ham yildan-yilga kuchayib 

bormoqda. 

Muzeylarga aholi, birinchi 

navbatda, o‘quvchi va talaba-yoshlarni 

yanada keng jalb etish, shu orqali ularda 

o‘zlikni anglash, Vatanni sevish 

tuyg‘ularini kamol toptirish chora-

tadbirlariga alohida e’tibor qaratilayotir. 

Joriy yilda mamlakatimizdagi ana 

shunday muassasalarda 1 ming 200 ga 

yaqin ko‘rgazmalar, 73 mingdan ortiq 

ekskursiyalar uyushtirildi. Ahamiyatlisi, 

yilning birinchi yarmida ushbu 

maskanlarga 18 milliondan ziyod aholi 

tashrif buyurdi. Ularning salmoqli qismi 

yoshlardan iborat ekani g‘oyatda 

quvonarli. 

Dunyoga mashhur muzeylarning 

tajribalaridan ma’lum bo‘lmoqdaki, 

bilimli, ziyoli xalqaro turistlar albatda 

birinchi navbatda kelgan mamlakatning 

aholisi taraqqiyoti tarixi, milliy 

madaniyati, urf-odatlari-ya’ni 

etnografiyasi bilan qiziqishadi. Qayd 

qilingan ikkala talabning tahlili natijalari 

shundan iboratki, vatanimizdagi barcha 

muzeylarga xalqaro turistlarni hech 

ikkilanmasdan taklif qilishimiz mumkin. 

Xulosa va takliflar: 

1.Jahon turizmida yangi va tobora 

ommaviylashib borayotgan muzey turizm 

xizmatlarini tashkil qilish va 

rivojlantirishning zamonaviy 

tadqiqotlarini amalga oshirish;  

2.Muzey turizmi xizmatlarini tashkil 

qilish va rivojlantirishda yangi 

loyihalarni va dasturlarni ishlab chiqish;  

3.Muzey turizmi xizmatlarini tashkil 

qilish va rivojlantirishda ichki va xalqaro 

muzey turizmiga xizmat qiluvchi 

muzeylarni aniqlashtirish;  

4.Turizm xizmatlaridagi yangi 

muzey turizmi xizmat turlarini 

rivojlantirishning istiqbolliligini 

asoslash; 

5.Muzey turizmi xizmatlarini 

rivojlantirishning istiqbolli 

yo‘nalishlarini va bu yo‘nalishlarni 

amalga oshirishning strategik rejalarini 

ishlab chiqish. 

6.Yangi ish o‘rinlarini ta’minlashda 

muzey turizmi xizmatlarini 

rivojlantirishning iqtisodiy 

samaradorligini tadqiq qilish; 

